
Mae Kelly Holmes yn dod o Tonbridge yng Nghaint. Yn ddeuddeg oed roedd yn hyfforddi gyda chlwb athletau. Nid oedd ei theulu yn ddigon cefnog i fedru cynnal ei hyfforddiant, ac felly ymunodd Kelly â’r fyddin er mwyn hyfforddi i fod yn hyfforddwraig Addysg Gorfforol. 
Sylweddolodd ei bod yn dda tra roedd yn y fyddin a dechreuodd ennill rasys yn erbyn dynion. Rhedodd ras ryngwladol am y tro cyntaf yn 1993. Daeth yn athletwraig amser llawn yn 1997.  
Mae Kelly wedi profi sawl anaf yn ystod ei gyrfa ac fe redodd mewn ras derfynol yn y Gemau Olympaidd yn Atlanta hyd yn oed  ar ôl iddi dorri ei choes. Mae wedi dal ati i hyfforddi a gweithio fel athletwraig. Mae hefyd wedi bod yn agored am ei phroblemau emosiynol a’i hiselder ysbryd.  
Enillodd ddwy fedal aur yn y Gemau Olympaidd yn Athens, yn y ras 800 medr a’r 1500 medr a daeth yn arwres genedlaethol am ei dyfalbarhad a’i dewrder. Mae’n Fonesig Gadlywydd Urdd yr Ymerodraeth Brydeinig ac mae wedi ymddangos ar y teledu ar sawl achlysur.
